
1896.
NIU TIRENI.

PUKAPUKA TATAU O TE IWI MAORI

(NGA PUKAPUKA E PA ANA KI TAUA MAHI),

I tukuna ki nga Whare ¢ rua o te Runanga Nui i runga t te Whakahaow o te Kawana.

No. 1.

Puraruks TUKU KI NGA KAI-TATAU.

B HOA,— Tari mo nga Tikanga o Te Ture, Poneke, 9 o Tihema, 1895.

Kua whakahana ahau e te Honore Minita Maori kia whai kupu atu ki a koe kua whaka-
turia ko koe tetahi o nga kai-tatau i te maha o nga Maori, me nga hawhe-kaihe e noho ana i roto i
nga iwi Maori, i roto 1 nga takiwa kaute kua tuhia nei ki te tapa o tenei pukapuka, hul atu ki nga
paro i roto i aua takiwa, a kua whakamanaia koe ki te whakatu i etahi tangata, mo raro iho i a
koe, hei tepute-kai-tatau, i runga i tau i mahara ai he tika kia taea ai e koe te tatau tika i nga
Maori i roto i te takiwa kua tukuna atu nei mau e tatau ona tangata. E whakaarohia ana me
wehewehe te tatan o ia takiwa kaute, a kia kotahi te kai-tatau i raro i a koe mo ia kaute. Ko nga
utu kua whakamana mo ia tepute-kai-tatau 15 hereni mo te ra kotahi, a me kapi i aua moni nga
utu mo nga haerenga. A ki te tupono he pirihimana tetahi o nga tangata e whakahaua ana mo
taua mahi, kia rua hereni me te hikipene te utu mo te ra kotahi engari me hoatu ano he moni hei
whakaea i nga utu mo nga haerenga.

Me tuku atu e koe he kupu mau ki nga apiha o nga takiwa e piri ana ki tau takiwa, a ma
koutou e whakahaere etahi tikanga kia kaua ai e mahue etahi o nga Maori te tatau a kia kore ai e
rua tatautanga o te tangata kotahi. Kua whakamana koe kia pa atu ki nga apiha Kawanatanga,
e tika ana mo taua mahi, a ki te tono ki a ratou kia tahuri mai hei hoa tautoko mou i runga i tena
mahi kua hoatu na kia mahia e koe ; a kia mohio hoki koe e tino hiahiatia ana kia kaha to mahi a
kia tino tika to tatau.

Ka tukuns atu 1 naianei ki a koe nga tu pukapuka e rite ana mo taua mahi hei tuhinga ki roto
e nga tepute-kai-tatau i te maha o nga Maori, a ka whai-kupu atu hoki ahau ki a koe 1 najanei
me whai tonu koe me o tepute- “kai tatau i nga tohutohu kua oti te perehi ki roto i ana tu
pukapuka. Na ko tetahi mahi mau, ma te kai-tatau, he tango mai i roto i nga pukapuka a ia
tepute-kai-tavau i te maha o nga tangata, a mau e whakawhaiti te tatau mo fou takiwa katoa
ki roto ki tetahi pukapuka motuhake, ara, ki teta,hl o nga wharangi perehi kua tapa nei he
ingoa mona ko te ‘“ Whakawhaititanga a te Kai-tatau,” tenei ka tukuna ata nei nga tauira ki a koe.

E whakaarohia ana e kore e taea te tatau 1 nga Maori i runga 1 te huarahi e tauria nei te
Pakeha, ara, 1 roto i te po kotahi, engari e hiahiatia ana kia kaua e roa te wa e tatau ana, a
me ki hel te toru o nga wiki o Pepuere oti al taua tatau. Ma tera e whai taima ai koe inga
ra whakamutunga o Pepuere me te marama o Maehe ki te ata whiriwhiri i nga pukapuka tatau,
a e whai taima al koe ki te tuku kupu atu ki etabi o nga kai-tatau o etahi atu takiwa, kia
taea ai te whakatikatika o nga he me nga mea mahue e kitea ana i rotoi nga tatau i mua atu
o te tukunga mai o nga pukapuka katoa ki tenei tari, a me tere tonu te tuku mai i muri tata o
te 5 o nga ra o Aperira e haere ake nei.

A tenei hoki ka mea atu ahau ki a koe kia apitiria e koe ki o pukapuka tatau tetahi ripoata o
te pikinga ake o te hokinga iho ranei o te maha o nga Maori o tou takiwa i roto i te wa o muri iho i
tera tatautanga, me to whai-kupu mai hoki mo runga i te ora 1 te matemate ranei o nga Maori, a
mehemea ranel 1 pangia nuitia ratou e nga mate noa itho nei e tetahi mate uruta ranei, a me tuku
mai hoki e koe etahi atu korero e maharatia ana e koe tera e whai-tikanga kia rangona.

Heoi naku, na
C. J. A. HaseELpEN,
Hekeretari o Raro.

No. 2.
Mr. Orewpox, 8.M., ki te Tari mo nga Tikanga o te Ture.
T moa,— : Tam o te Kai-whakawa Tuturu, Russell, 1 o Aperira, 1896.

E whai honore ana ahau, i runga i to tono mai, ki te ripoata atu ki a koe mo te ahua o
nga Maori o nga kaute whaka-te- rakl e whai ake nei:—

I runga i te ata tatau marire, kua kitea e au ko enei e mau ake nei te tokomaha o nga
Maori o nga kaute e ono o te pito whaka-te-raki :—

Kaute o Peiwhairangi ... e e ... 2,461
Kaute o Hokianga .. 1,825
Kaute o Mangonui ... 1,616
Kaute o Hopthana e 912
Kaute o Whangaroa = ... 657
Kaute o Whangarei 565

Huihui katoa e . 8,036

I rungs i te kore pukapuka i roto i tenei tari hei whakaatu mai i te tokomaha o nga Maorii
tera tatautanga, kaore ahau e ahei ki te whiriwhiri kua nuku ake ranei kua hoki iho ranei te maha
o nga Maori o toku takiwa ; otira ki taku mohio i te tatautanga i te tau 1885 e 8000 te maha o nga
Maori o toku nei takiwa.

I etahi kainga i tino whakakeke nga tangata a kaore i pai ki te whakahoki atu i nga patapatai
a nga kai-tatau. Ko te mea i tino kinongia e nga Maori ko nga patai mo nga kararehe me nga eka
o nga mara, he wehi, e ai ki ta ratou korero, kel taaketia ratou mo aua rawa o ratou ina whaka-
aturia.

Kua hoki iho te maha o nga tangata o etahi kainga, a ko etahi kua tino maha ake nga tangata.
Ko te take i peneli ai te ahua he kore kaore e tau ana te noho a te Maori, he haereere tonu ki tena
kainga ki tena kainga. »

Ko ta ratou tino mahi he kari kapia. XKi te tirohia nga pukapuka tatau ke kitea he tokoiti nei
nga mea e whal ana i nga mahi ahu whenua me nga mahi whakatupu kararehe.

I roto i nga tau e toru e wha kua pahemo ake nei ka nui te kore pangia o nga Maori i nga mate
turoro. Tenel ano etahi i pangia e te mate, ara, e te piwa me era tu mate, otira kaore i tino maha
nga mea i pera. Ko te hanga e whakatu nei nga hunga kari kapia i o ratou puni ki nga, wahi rao-
rao me nga wahi tata ki nga repo tetahi take 1 pangia ai ratou e nga mate huango me nga mate
wharowharo. .

Ki etahi takiwa he tua rakau he poro rakau te mahi a etahi, otira he takitahi noa iho nga mea e
whal ana i tenei tu mahi i nalanei, kua kore e pera me to mua ahua. I te mea he mahi uaua tera
kua waiho atu e ratou ma o ratou hoa Pakeha e whai, a kua tahuri ratou ki te mahi ngawari, ara,

- ki te kari kapia.

He takitahi noa iho nga mea o ratou kua takahii nga ture, a ko nga mea i pera he tahae noa
iho nei 1 etahi mea ririki ; engari tenei ano etahi, i runga i te kaha rawa o to ratou kino ki te taake
rehita-kuri, kua taka ki roto ki te ringa o te ture a kua whainatia, a ko etahi, tera pea e eke ki te
tekau ma rua ki te tekau ma wha ranei, i tino uaua, ara, kaore rawa i whakaae ki te utu i taua tu
taake nei, heoi te mutunga iho whiua ana ki te whareherehere. Ko te nuinga o te iwi Maori puta
noa i tenei takiwa ka nui te ata noho me te pai.

Ko te raruraru i puta nei ki Mangatoa na nga korero whakakiki tena a Te Whiti i whakaputa

" ai i Parthaka i tupn ake ai. A na tera hui atu ki te nui rawa o te hiahia o to ratou kai-arahi, o
Hone Toia, kia puta nul tona rongo, i uru ai ia ki roto i taua rarurara. Otira mo runga i tenei
putake kaore he tikanga e whakaroangia ai e au te korero, 1 te mea kua fae katoa atu nga
korero mo taua mea ki tou aroaro. Heoi naku, na
James C. CLENDON,
Kai-whakawa Tuturu.

No. 3.
Mr. Busa, S.M., ki te Tari mo nga Tikanga o te Ture.

Memoriara mo te Hekeretari o Raro.

Ko nga pukapuka tatau mo te Kaute o Waitemata e whakaatu ana e 261 te huihuinga o nga
tangata Maori mo taua takiwa, ara, e 98 nga tane a e 75 nga wahine kua rite nga tau, e 7 nga
tangata kaore i whakaaturia mal o ratou tau, a kaore hoki i whakaaturia mai he wahine he tane
ranei, a e 49 nga tane e 32 nga wahine i hoki iho i te 16 nga tau. I roto inga mea kua pakeke, 12
nga tane e 7 nga wahine hawhe-kaihe.

Mo te Kaute o Rodney, huihui katoa 193 nga tangata, ara, nga tane e 73, nga wahine e 60,
e uru ana ki enei etahi hawhe-kaihe, ara, 14 nga tane e 8 nga wahine kua rite katoa nga tau, a e
84 nga tane e 26 nga wahine i hoki iho i te tekau ma rima nga tau te pakeke.

Mo te Kaute o Otamatea huihui katoa e 264 : ara, 119 nga tane, e 61 nga wahine, e uru ana ki
roto i enei e 27 nga tane 15 nga wahine hawhe-kaihe, a e 33 nga tane e 51 nga wahine i hoki iho i
te tekau ma rima nga tau te pakeke.

Ko te huihuinga katoatanga mo nga Kaute e toru koia tenei e 718, ara, e 391 nga tane, e 285
nga wahine, a e 27 nga tane 15 nga wahine hawhe-kaihe kei roto i enei.

Ma ena korero i runga na e kitea ai he maha ake nga tane pakeke i nga wahine pakeke, a ko
nga tamariki tane tokoiti tho i nga tane pakeke i nga wahine pakeke hoki, a pera ano te ahua o te
maha o nga tamariki wahine. I 261 te hipanga ake o te maha o nga pakeke I nga tamariki.
Mai o tera tatautanga i te Maori tae mai ki tenei kei te pai te ahua o te ora o nga Maori,
otira tena pea e rakia a ratou kai i tenei tau, a fera pea e mate i te kai a te hotoke e haere
ake nei. Kaore ano, mai o tera tatautanga tae mai ki tenei, nga Maori o te Kaute o Waitemata
i pangia e te mate uruta, tena ko nga Maori o Rodney me Otamatea kua pavgia e te mitara
me te piwa a matemate ana etahi o nga kaumatua me etahi o nga tamariki nohinohi i aua tu
mate, ka mutu i enei nga tino mate i pangia ai ratou. Ko te nuinga o nga Maori o eneil
- takiwa kaore e tau ana te noho he haereere tonu te mahi, nctemea ko to ratou oranga he kari

kapia, a, na tenei pea hoki i piki ake ai te maha o nga Maori i rokohanga e tenei tatautanga ki te
Kaute o Rodney.

Tenei ano efahi Maori torutoru nei i takirua tuhinga ki roto ki nga pukapuka tatau, otira kua
whakatikaina aua pohehe (tirohia i pukapuka 2, wharangi 7, 8, 9 mo Waitemata, wharangi 8 mo
Rodney, a wharangi 9 mo Otamatea). .

Na te hanga e haereere tonu nei nga tangata Maori o aua takiwa i iti ai nga eka whenua kua
mahia ki te kal. R. Bussg,
: Kai-whakawa Tuturu.
Tari o te Kaiwhakawa Tuturu, Akarana, 7 Maehe, 1896.

No. 4.

_ Mr. W. H. Grace ki te Tari mo nga Tikanga o Te Ture.
E #moa,— Kihikihi, 11 o Aperira, 1896.
E whai honore ana ahau ki te tuku atu ki a koe i te pukapuka whakawhaititanga o fe
tatau o nga Maori o te takiwa 1 tukuna mai nei e koe maku e tatau, a tenei kua tukuna atu e ahau
roto 1 tetahi atu kopaki nga pukapuka katoa a aku tepute-kai-tatau. Maku e tuku atu taku ripoata
iroto i enei ra tata e takoto ake nei.

Tena koe e kite, ana tirohia e koe te whakawhaititanga ka tukuna atu nei e au, ko te maha o
nga Maori o nga Kaute o Kawhia, Rakarana, Waipa, Waikato, Piako, Manukau, Eden, Kara-
maene, Thames, Ohinemuri, me nga moutere o Waiheke, Aotea, me Hauturu koia tenei, ara,
e 6,721,

Me whakaatu ahau ki a koe naku i tatau te pito whakaaro o Clifton County, te take he mama
ake te utu ina mahia atu i tenei pito 1 te riro ma te kai-tatau o Niu Paremate e mahi. Ko nga
tatau mo taua takiwa kua tukuna atu e au ki a Te Piha (Mr. Fisher) ki te kai-tatau i whakaturia
mo reirg. .

Me whai-kupu atu ahau i konei he pai rawsa, a era tatautanga o nga Maori, i nga tau e haere
ake nei, me uru mai te pito whakararo o te Kaute o Taupo Rato ki tenei takiwa, kia pai ai te mahi
kia iti ai hoki te moni e pau i te tatautanga.

Heoi naku, na
W. H. GrAcE,
Kai-tatau i nga Maori.

Ki te Hekeretari o Raro, Tari mo nga Tikanga o te Ture, Poneke.

No. 5.

Colonel RoserTs ki te Tari mo nga Tikanga o te Ture.
E HOA,— Tauranga, 6 o Aperira, 1896.
E whai-honore ana ahau i runga i te whakahau a to reta o te 9 o nga ra o Tihema, 1895,
ki te tuku atu ki a koe 1 nga pukapuka o te tatau o nga Maori tau 1896, ara, nga pukapuka tatau a
nga tepute-kai-tatau i whakaturia nei mo nga Kaute o Tauranga, Whakatane, Rotorua, Taupo
Rawhiti me Taupo Rato. v

Kaore ahau e ahel te ripoata atu kua neke ake ranei kua hoki iho ranei te maha o nga Maori o
enei takiwa, i te mea kaore kau he tauira o nga pukapuka o tera tatautanga i waiho i toku tari, otira
i runga i taku mahi e whakahaere nei i nga Maori, ki taku whakaaro kaore i te hoki haere te tupu o
nga Maori. I te hotoke i mahue ake nei he maha nga Maori i pangia e te piwa, aihemo rawa
tanumia atu etahi i tana mate. I tae ano he takuta ki te rongoa i nga Maori e tika ana hei pera-
tanga mana. I au e tuhi atu nei ka nui te ora o nga Maori, kaore e papangia ana ¢ te mate.

Ka nui te kaha o nga Maori o etahi kainga ki te mahi, kei te whai kei te akoako i nga tikanga

Pakeha, a kei te hanga whare papa mo ratou: ina hoki, kel Waitangi, e tata ana tenei kainga ki
Te Puke, kua oti etahi whare papa pai te hanga mo nga Maori o reira, a kua ahua-pakeha rawa
tera kainga. Ko etahi o nga Maori haere ai ki te parau whenua ma nga Pakeha me era atu mahi
ahu whenua, me te hari ano 1 a ratou parau me nga mihini e rite ana mo era tu mahi. Ko etahi
Maori kel te reti i nga whenua a te Pakeha hei tupuranga witi, oti, taewa, kaanga ma ratou.
Kua tu he peene whakatangitangi ma nga Maori o Tauranga, he Maori anake nga kai-whakatangi-
tangi.
gEngari, ahakoa te nui o nga whenua kua mahia ki te kai i tenei tau kaore e tino whai kai,
te take he kaha rawa no te ra o tenei raumaiti, a tena pea e mate etahi o nga Maori i te kore
taewa.
Ko te nuinga o aku tepute-kai-tatau e ki mai ana ka nui te whakakeke me te uaua o etahi o
nga Maori ana patapatairia atu kia whakaatu atu mai i nga mea e tika ana kia tuhitubhia. He
wehi no ratou, tena ano pea te take i uia ai aua tu mea e te Kawanatanga, ara, hel huarahi pea
e aking ai ratou ki te taake.

Kei te pai te whakahaere o te Ture Whakatikatika i te Ture Whakahaere i te Hokohoko
‘Waipiro, i paahitia nei i tera tau, e arai nei i te hoko waipiro ki nga wahine Maori, a kei te tino
pai ake to naianei ahua o nga wahine Maorl mo runga i faua mea i to mua ahua.

Heoi naku, na
J. M. Roserts,
Kai-whakawa Tuturu.

No. 6.
Mr. Boorn, S.M., ki te Tari mo nga Tikanga o Te Ture.
E moa,— Tari o te Kai-whakawa Tuturu, Kihipane, 5 o Mei, 1896.

E whai honore ana ahau ki te tuku atu ki a koe 1 nga pukapuka tatau i nga Maori o nga
Kaute o Waiapu me Cook. Ma ena pukapuka ka kite koe kua neke ake te maha o nga tangata i
tenei tau i to te tau 1891 ara, i te Kaute o Waiapu, 166 te nekenga ake; i te Kaute o Cook, e 76
te nekenga ake; hawhe-kaihe, Kaute o Cook, e 58 te nekenga ake; hawhe-kaihe, Kaute o Waiapu,
e 22 te hokinga iho.

Tena ano koe e kite, i roto i nga pukapuka na i te rereketanga o te maha o nga tane me nga
wahine : I roto i te Kaute o Waiapu e 80 te hipanga ote maha o nga tane i nga wahine ; o nga mea
i hoki iho i te tekau ma rima tau te pakeke, e 32 te hipanga o nga tane i nga wahine; hawhe-
kaihe, 12 te hipanga o nga tane i nga wahine. I roto i te Kaunte o Cook, 141 te hipanga o nga tane
i nga wahine; o nga mea i hoki iho i te tekau ma rima tau te pakeke, e 35 te hipanga o nga tane i
nga wahine ; hawhe-kaihe e 27 te hipanga o nga tane i nga wahine.

Kei te pai te ahua o te ora o nga Maori i tenei wa, otira i muri tho i te tatautanga i te tau
1891 ka rua paanga o enei takiwa e te mate uruta, ara, he piwa tetahi, he rewharewha tetahi, a he
maha nga Maori 1 mate, ko te nuinga o nga mea i matemate he taitamariki he tamariki nohinohi.

Keil te nui haere nga whenua e mahia ana ki te kai me te hipi i roto i nga kaute e rua.

Ko te ahua o te iwi Maori puta noa i enei takiwa kei te ora. Ko te nuinga o nga tai-
tamariki tane kei te mahi paamu kei te tua ngaherehere, kei te katikati hipi, kel te tapahi karaihe
hei purapura, me era atu mahi, a kei te whiwhi moni ratou i aua tu mahi, a he maha o ratou kua
whiwhi paamu hipi.

Ka nui nga tamariki Maori e tae ana ki nga kura, a ka nui te ngakaunuitia o aua kura e nga
Maori. Heoi naku, na

J. Boorn,

Kai-whakawa Tuturu.
Ki te Hekeretari o Raro, Tari mo nga Tikanga o te Ture, Poneke.

No. 7.
Mr. TurnBuLL, S.M., ki te Tari mo nga Tikanga o te Ture.
E moa,— Tari o te Kai-whakawa Tuturu, Nepia, 27 o Aperira, 1896.

E whai honore ana ahau, i runga i te whakahau a to reta i tuku mai neiki auite 9o
Tikema kua pahemo ake nei, ki te whakaatu ki a koe kua tauria nga Maori o nga Kaute o Wairoa,
Haaki Pei, o Waipawa, me Patangata, no te wiki whakamutunga o Pepuere me te wiki timatatanga
o Maehe 1 tauria ai, a 1 te mea ko ahau te kai-tatau mo nga takiwa kua huaina ake nei, tenei ka
tukua atu e au ki a koe te pukapuka whakawhaititanga o te maha o nga tangata Maori o aua
takiwa.

T runga i te tatahi o te noho o nga kainga Maori o aua takiwa, whakaturia ana e ahau ki a
maha ake 1 te kotahi nga tepute-kai-tatau mo ia kaute, a ki taku mahara ka nui te pai me te tika o
te mahi & nga tepute-kai-tatau, kotahi tonu te tangata o ratou kaore i pai tana mahi.

Ki taku titiro kei te tika te tatau o nga tangata, engari nga rarangi tatau i nga mahinga kai me
nga kararehe kaore i te tino tika, te take i pena ai he kore kaore nga Maori 1 tino whakaatu atu mai
1 aua mea ki nga tepute-kai-tatau.

Mo runga 1 to tono mai kia ripoatatia atu e ahau te nekenga ake te hokinga iho ranei o te maha
o nga Maori, ko taku kupu, kaore ahau e kaha ki te whakaatu i tena, notemea kaore kau nga puka-
puka o tera tatautanga i au i tenei tari ‘

Mo runga i te ahua ora i te ahua mate ranei o nga Maori me era atu mea, i tonoa nei e koe kia
whakaaturia atu e au ki a koe, tenei ka tukuna atu e au etahi kupu kowhiri mai i roto i nga puka-
puka a nga tepute-kai-tatau.

Hei kupu whakamutunga, me ki atu au ki a koe ka nui te whakakeke o nga Maori ki te whaka-
atu atu mal i nga mea e patairia atu ana e nga kai-tatau, a ko etahi i ki tonu mai kaore ratou e
whakaatu mai; otira ahakoa te pera o te ahua o nga Maori, i taea ano i runga i etahi atu huarahi e
nga tepute-kai-tatau te tuhituhi haere nga tangata me nga mahinga kai me a ratou kararehe.

Heoi naku, na
A. TurNBULL,
Kai-whakawa Tuturu.
Ki te Hekeretari o Raro, Tari mo nga Tikanga o te Ture, Poneke.

No. 8.
Mr. T. W. Fisaer ki te Tari mo nga Tikanga o te Ture.

E moA,— Niu Paremata, 31 Maehe, 1896.
Tenei ka tukua atu e au ki a koe nga pupakuka o nga tatau mo nga kaute i whakaturia

nei ko ahau he kai-tatau mo aua takiwa, tirohia i to reta o te 9 o Tihema kua pahemo ake nei.

E rua tekau ma ono nga pukapuka kei roto i te paihere ka tukuna atu nei e au ki a koe, ko
nga pukapuka ena i mahia e nga tepute-kai-tatau mo ia takiwa i tukuna atu ki ia tangata.
Katoa nga tepute-kai-tatau i whakaturia e au he tangata mohio anake ki taua mahi, a i taea e
ratou te rapu me te tuhituhi nga mea e hiahiatia ana kia peratia, i te mea he tangata ratou
kua mohio ki nga takiwa i tukuna atu ki & ratou.

I te pito ki Parihaka o te Kaute o Taranaki, i uaua te mahi i runga i te kore kaore nga
Maori o reira e whakaatu atu mai i nga mea e patairia ana, a 1 pera anc nga Maori o Parihaka
i rokohanga e nga tepute-kai-tatau ki etahi atu kainga.

Ko te pito ki Mokau o toku takiwa itukunaatu e au ma nga tepute-kai-tatau i raro i a Wiremu H.
Kerehi e mahi, a ko nga Maori o Waitotara i rokohanga ki runga o Wanganui, i tukuna atu e au
ma nga tepute-kai-tatau i raro i a Te Paramena, i te kai-tatau mo Whanganui Kaute, e mahi.

Kaore kau he mate uruta 1 pa mai ki nga Maori o toku takiwa.

Ki taku mohio kei te tika te tatau o nga Maori o toku takiwa, e ata whakaaturia na e nga puka-
puka ka tukuna atu nei ki koe. Ko nga korero kua tuhia atu na mo nga mahinga kai me nga whenua
kua ruia ki te karaihe kaore pea i te tino tika i runga i te uaua o nga Maori ki te whakaatu atu mai
1 nga maara me nga mahinga a ia tangata.

I roto i nga pukapuka mo te Kaute o Stratford ka kitea he maha nga Maori kei reira, he mea
haere atu i Parihaka ki te mahi purapura karaihe ki te kohi hakeke.

I te taha ki Parihaka tera e kitea kua tokoiti iho nga Maori o reira i te mea he maha nga tangata
kua taki hokihoki ki o ratou kainga 1 Mokau i Waikato i whea atu.

Heoi naku, na
Tromas W. HisHER,
Kaiwhakahaere mo nga Rahui o te Tai Hauauru.
Ki te Hekeretari o Raro, Tari mo nga Tikanga o te Ture, Poneke.

No. 9.
Mr. BraBant, 8.M., ki te Tari mo nga Tikanga o te Ture.
E moa,— Tari o te Kaiwhakawa Tuturu, Whanganui, 16 o Mei, 1896.

Ka whai honore ahau ki te whakaatu ki a koe, i runga i to whakahau, kua tauria e au
nga Maori o nga Kaute o Whanganui, Rangitikei, Orona, Kiwitea, Pohangina, Manawatu, me
Horowhenua, a tenei ka tukua atu e au te pukapuka whakawhaititanga a te kai-tatau o te maha o
nga Maori 0 aua takiwa.

I nui rawa te uaua o te mahi i tenei tatautanga te take he kore kaore nga Maori e tahuri mai
ki te tautoko i taua mahi, tetahi ko etahi o nga Maori i tahuri tonu mai ki te puru i taua mahi, a
ko tetahi hoki he kore kaore e kitea ana etahi tangata matau ki taua tu mahi hei tepute-kai-tatau.
Ki te tirohia te whakawhaititanga o nga pukapuka tatau tera e kitea kua neke ake te maha o nga
Maori i rotoi enei kaute. Me ata whakaatu atu ahau ki a koe kua neke rawa ake te maha o nga
hawhe-kaihe i roto i enei takiwa.

Kei te mau tonu te haere a nga Maori o te Tai Hauauru ki te kainga o te Whiti i Parihaka.

Heoi naku, na
HerBeErT W. BRABANT,

: Kai-whakawa Tuturu.
Ki te Hekeretari o Raro, Tari mo nga Tikanga o Te Ture, Poneke.

No. 10.

Mr. Hurcaison, 8.M., ki te Tari mo nga Tikanga o te Ture.

E moa,— Mahitaone, 16 o Aperira, 1896.

E whai honore ana ahau ki te tuku atu ki a koe i te pukapuka whakawhaititaga i te tatau
o nga Maori o nga Kaute o Wairarapa-ki-te-Tonga, Wairarapa-ki-te-Raki, me Pahiatua. Ko nga
pukapuka a te tepute-kai-tatau mo Wairarapa-ki-te-Tonga kua whakariteritea ki nga pukapuka
tatau a te tepute-kai-tatau mo te takiwa o Hutt, i te mea e piri ana nga rohe o aua takiwa, kia.
kitea ai tena ranei i rua tatautanga o etahi tangata. Otira mo te taha atu ki Pahiatua kihai taua
tikanga i taea te whakahaere, i te mea kua whakaatu mai a Mr. Turnbull ki au kaore kau he Maori
itauria e te tepute-kai-tatau mo Wurupere. E tino mohio ana ahau kei te tika te tatau a aku
tepute-kai-tatau 1 nga Maori o te Kaute o Pahiatua.

I te mea kaore kau he tari rehitatanga mo nga Maori na reira kaore e mohiotia tikatia te maha
o nga mea whanau hou mai o nga mea ranei kua matemate atu i roto i nga tau e rima kua taha ake
nei; a he putake tika tenei, ara, te kore tari rehita mo nga Maori, hei hurihuri ma te Kawanatanga,
a ka whakatu al i tetahi tari pera mo Wairarapa. Ko tetahi kaore kau i au nga pukapuka o era
tatautanga o mua atu i tenei, na reira kaore e taea e ahau te whakariterite kei te nui haere ranei te
tupu o nga Maori o tenei takiwa kaore ranei ; otira ki taku titiro kei te mau tonu ki te ahua kotahi,
ara, kaore i te nuku ake kaore i te hoki iho; a i te mea kaore nga Maori o konei e pangia ana e nga
mate uruta, a kaore hoki i tupono ki tetahi mea ke atu hei patu i a ratou, kaati kotahi tonu te ahua
hei tatutanga mo te whakaaro, ara, tena e hoki haere te maha o nga Maori o tenei takiwa.

Kua ki ake nei au kaore nga Maori o Wairarapa e pangia ana e nga mate uruta, engari nga
mate wharowharo me nga mate huango, kei a ratou ena. Te take i nui al enei mate ki a ratou he
kino no ta ratou whakahaere i o ratou kainga, notemea ahakoa te nui o te kai ki a ratou me te
papal o a ratou kai, ko nga paru me nga mea pirau o nga kainga kaore e tahia atu ana, a ko tetahi
kel te tino kuare nga Maori ki te whakahaere i roto i o ratou whare, e whawhao nei kia maha noatu
ki roto i te ruma kotahi moe ai.

* * # # * *
Heoi naku, na
T. HurcHIsoN,
, Kai-whakawa Tuturu.
Ki te Hekeretari o Raro, Tari mo nga Tikanga o te Ture, Poneke.

No. 11.

Mr. G. H. Davies ki te Tari mo nga Tikanga o te Ture.

E moA,— Tari mo nga Tikanga o te Ture, Poneke, 14 0 Maehe, 1896.

I runga i te whakahau a to reta o te 9 o Tihema, 1895, e whai honore ana ahau ki te tuku
atu ki a koe 1 nga pukapuka whakaatu i te maha o nga Maori o te Kaute o Hutt, a tenei nga puka-
puka tatau e rima ka tukuna tahitia atu me fenei reta ki a koe. Hui katoa te maha o nga Maori
koia tenei, ara : Mo te tau 1891, e 2569 ; me te tau 1896, e 255 : ara, tokowha te hokinga iho o tenei
tatautanga i to tera tatautanga. ‘

Fingari ehara tenei ahua riterite o te maha o nga tangata i te mea hei mea whakapono rawa,
notemea tenei etahi Maori i haere mai ki Poneke, i etahi wahi o waho atu 1 te Kaute o Hutt, i roko-
hanga ki Poneke e te tatau a uru ana ki roto ki aku pukapuka. Otira he maha nga Maori o Hutt
e ngaro atu ana ki te Kooti Whenua Maori i Otaki i te wa i tauria ai nga tangata e au. Ko tetahi,
ko te whanau a Wi Tako, e noho nei i Waiwhetu i tera tatautanga, kua heke, a kei Waikawa
(Picton) ratou ko o ratou whanaunga e noho ana.

Tena e kitea, ki te ata tirohia 1 roto i aku pukapuka tatau, ko nga tangata i neke ake i te tekau

“'ma rima nga tau he nui rawa ake te maha i nga tangata kei raro iho i aua tau te pakeke. Te take
i penei ai he maha nga tangata kore tamariki, a ko tetahi he matemate no nga tamariki. Ko te
ahua o nga Maori kei te pai, ara, kaore e tino pangia ana e te mate. Ko etahi o ratou kua whiwhi
paamu ririki, a tupu ai ki reira he kai e 011"3, al ratou. .

sk ES ES k ES sk

Heoi naku, na

GroraE H. Davies.

Ki te Hekeretari o Raro, Tari mo nga Tikanga o te Ture, Poneke.

No. 12.
Mr. RopinsoN, S.M., ki te Tari mo nga Tikanga o e Ture.
E m0A,— Tari o te Kaiwhakawa Tuturu, Whakatu, 7 o Maehe, 1896.

Mo runga i nga pukapuka tatau i nga Maori o nga kaute o Waimea me Collingwood me
nga moutere e tata ana ki reira, tenei taua mea ka tukua atu e au ki koe i naianei, a ka whai
honore hoki ahau ki te ripoata atu ki a koe penei me tenei e whai ake nei:—

I runga i taku 1 kite ai, kaore i te neke ake i te hoki iho ranei te maha o nga Maori o enej
kaute e rua, mai ano o te wa i tauria al i mua tae mail ki naianei. Kei te ahua ora te noho a na
Maori, ara, kaore e pangia ana e te mate, a kei te nui haere a ratou rawa. Ko nga Maori o
Croizelles kel te whakatupu kau, hipi, poaka, kei te mahi wahie hei hokohoko, a kei te mahi i nga
mahi Pakeha inga mira kani rakau me era atu tu mea. Ko te mahi a etahi o nga Maori o Motueka
he kato hapi ana tae ki te wa o tera mahi. Xi te taha ki Whakapuaka ka nui nga hipi me nga kau a
nga Maori, a he nui te whenua kua ruia ki te karaihe.

- Heoi naku, na

H. W. Rosinson,
Kai-whakawa Tuturu.
Ki te Hekeretari o Raro, Tari mo nga Tikanga o te Ture, Poneke.

No. 13.

Mr. Anpen, 8.M., ki te Tari mo nga Tikanga o te Ture.
E Bpoa,— ) Wairau, 19 o Maehe, 1896.

E whai honore ana ahau ki te tuku atu ki a koe i te pukapuka whakawhaititauga o te
tatau o nga Maori mo nga Kaute o Marlborough me Sounds, a kua whakahokia atu e au ki a koe
i tenei ra nga pukapuka tauira i tukuna mai nei e koe ki au, haunga tetahi o nga pukapuka i kino,
kaore tera 1 whakahokia atu ki a koe. '

Tenei ka whaona iho hoki e au ki roto ki te kopaki o tenei reta te ripoata a Mr. Kenny, a
kaore kau aku kupu hei apiti atu ki taua ripoata. Ahakoa ko te nuinga o tana ripoata he whakaatu
atu mai i ana wahi i haere ai i runga 1 tana mahi tatau haere 1 nga tangata, kia mohiotia ai te tika
me te tere hoki o tana whakahaere i te mahi; otira tera e kitea e koe ki roto i taua ripoata nga
mea katoa e taca e ahau te whakaatu atu.

I uaua ano te tatau i nga Maori, 1 pera ano me nga tatautanga o mua atu i tenei, ara, i whaka-
keke nga Maori a kaore e whakaatu atu mai i nga mea e hiahiatia ana kia tuhia, a mehemea kaore
taku tupono ki a Mr. Kenny, ara, ki te tangata e tino mohio ana ki nga Maori o tenei takiwa, kihai
1 penei me tona ahua e takoto nei te pai o te ripoata. ‘

Kaore i tino mene nga mea katoa e tika ana hei whawhao ki rotoite ripoata, a tena etahi mea
o roto kel te he pea, otira e kore e taea te mahi kia tika ake i tena ahua. He nui te kaha mete
ngakaunui o Mr. Kenny kia tino tutuki nga wahi katoa o tana mahi, a he maha nga Maori i rongo
ki ana tono, a tera pea mehemea i riro ma tetahi atu tangata e tono kia whakaatuaturia mai
kore rawa e rongo nga Maori. Tenei ka tukua atu e au fe kaute o nga moni hei utu kia a Mr.
Kenny mo runga i tona tuunga hei tepute-kai-tatau. '

Heoi naku, na
J. ALLEN,
Kai-whakawa Tuturu.

Ki te Hekeretari o Raro, Tari mo nga Tikanga o te Ture, Poneke.

No. 14.
Mr. Geeesrienp, S.M., ki te Tari mo nga Tikanga o te Ture.
E moa,— Tari o te Kai-whakawa Tuturu, Westport, 15 o Aperira, 1896.

I runga i te whakahau a to reta o te 9 o Tihema kua pahemo ake nei, whakahaua ana
e au kia tauria nga Maori me nga hawhe-kaihe katoa o nga Kaute o Buller me Inangahua i te toru
o nga wiki o Pepuere kua pahemo ake nei, a tenei ka tukua atu e au te pukapuka whakawhaiti-
tanga o te tatau me nga pukapuka a nga tepute-kai-tatau.

Me ripoata atu ano hoki au mai ano o tera tatautanga tae mai ki tenei tokowha tonu nga tama-
riki Maori i whanau, kotahi tonu te Maori i mate, no te Kaute o Buller taua tangata, a tokorua
nga Maori kua haere ki etahi atu whenua.

Ko te ahua o te ora o nga Maori kei te pai, a, i runga i taku i rongo ai i kite ai, kaore he
mate uruta i pa mai ki a ratou. Me apiti atu hoki e au tenei kupu, ara, ka nui te kaha o nga
Maori ki te mahi kaore e mangere ana. Heoi naku, na

ALFRED GREENFIELD,
Kai-whakawa Tutura.
Ki te Heketari o Raro, Tari mo nga Tikanga o te Ture, Poneke.

No. 15.

Mr. Bismop, S.M., ki te Tari mo nga Tikanga o te Ture.

E Bo0A,— Christchurch, 5 o Aperira, 1896.
E whai honore ana ahau ki te tuku atu ki a koe i nga pukapuka tatau o nga Maori mo te
takiwa o te Motu o Te Waipounamu i tukuna mai nei maku e tatau.
I'runga i te whakaatu mai a aku pukapuka tatau, mehemea nei e 304 te nekenga ake o te maha
o nga tangata i to tera tatautanga. Otira i runga i taku ata whiriwhiringa i nga whika kitea ana e
au he nui nga hawhe-kaihe, kaore i uru ki te tatautanga o nga Maori i te tau 1891, i whakaurua ki
tenei tatautanga a karanmha ana i roto i nga pukapuka tatau ‘“he hawhe- kaihe e noho a Maori
ana i roto i nga iwi Maori.” Mo runga i tenel putake, he mahi uaua te whiriwhiri i nga pukapuka
a nga tepute-kai-tatau. XKi toku ake whakaaro, kaore kau he hawhe-kaihe 1 tenei Motu e noho a
Maori ana. Ko te ahua o te noho & nga Maori o konei e rere ke rawa atu ana i te ahua o te noho
a nga Maori o te Motu o Aotearoa, ara, kua rite tonu ki ta te Pakeha te noho a nga Maori o tenei
Motu, & kua kore te noho a hapu, pena me nga Maori o Aotearoa. Na reira, kia tino tika ai te
tatau a enei tau e takoto ake nei, ki taku whakaaro me whakatakoto he tikanga hou mo te
tatautanga o nga Maori o tenei Motu. Heoi naku, na
H. W. BisHopr,
Kai-whakawa Tururu.
Ki te Hekeretari o Raro, Tari mo nga Tikanga o te Ture, Poneke.

T Tatav o NeA MAORI MO NGA TAU 1896 ME 1891.

Hui Hui
Katoa Katoa Te tino
o nga Tane| Nga Nga |ngaTane] Nga Nga |Nuhunga] Hokinga | Hokinga
me nga | Tane. | Wahine.| me nga | Tane. | Wahine.| ake. iho. iho,
Wahine, Wahine, 1891-96.
1891. 1896.
Aotearoa ... ... 139,535 (21,725 17,810 137,064 120,214 {16,850 2,471
Te Waipounamu ...| 1,883 973 910 | 2,197 | 1,168 | 1,029 314 .
Rakiura e 136 72 64 116 | 58 58 . 20
‘Wharekauri— :
Nga Maori 148 65 83 179 94 85 31
Nga Moriori . 40 26 14 20 11 9 20
Wahine Maori e moe 251 - 251 229 229 vee 22
ana inga Tane Pakeha
Ngahuihuinga... |41,993 122,861 (19,132 139,805 |21, 545 18,260 345 | 2,533 | 2,188

